ՏԵՂԵԿԱՆՔ-ՀԻՄՆԱՎՈՐՈՒՄ
Հայաստանի Հանրապետության և Ասիական զարգացման բանկի միջև «Առողջապահության որակի բարելավման ծրագիր» վարկային համաձայնագրի վավերացման նպատակահարմարության վերաբերյալ

Առողջապահության ոլորտի զարգացումը ՀՀ կառավարության հիմնական առաջնահերթություններից է: Կառավարության քաղաքականությունն ուղղված է անհատի և հանրային առողջության պահպանմանն ու բարելավմանը` ապահովելով հասանելի, արդիական, բարձր որակի առողջապահական ծառայությունների մատուցում: 
 Բուժսպասարկման որակի բարելավումն իր հերթին պահանջում է բարեփոխումների իրականացում որակի ապահովման բոլոր տարրերի (ենթակառուցվածքների, սարքավորումների, մարդկային ռեսուրսների և էլեկտրոնային առողջապահության) շրջանակներում ծառայությունների հասանելիության ապահվման, բուժսպասարկման որակին առնչվող գործընթացների բարելավման, ինչպես նաև ծառայությունների արդյունավետության չափելիության բարձրացման նպատակով: 
Ասիական զարգացման բանկի (ԱԶԲ) կողմից առաջարկվող արդյունքահեն վարկավորման (RBL) ծրագրով նախատեսվում է ներգրավել 45.3 մլն եվրո արժողությամբ վարկ:
Վարկային ծրագրի նպատակն է խթանել բարեփոխումները հետևյալ ուղղություններով` 
· Առողջապահական հաստատությունների կառուցում ու բարելավում,
· Առողջապահական ծառայությունների որակի գնահատում և   հաշվետվողականության թվայնացում և ինստիտուցիոնալացում,
· Բժշկական հաստատությունների լիցենզավորում,
· Առողջապահության ոլորտի մարդկային կապիտալի զարգացում, 
· Հեռաբժշկության պիլոտային ծրագրի իրականացում,
· Էլեկտրոնային առողջապահության գործքիների կիրառության բարելավում:
Հայաստանի Հանրապետության և Ասիական Զարգացման Բանկի միջև ստորագրված «Առողջապահության որակի բարելավման ծրագիր» վարկային համաձայնագրի վարկավորման պայմանները հետևյալն են՝
· Վարկի գումար`  45.310 մլն եվրո,
· Վարկի արժույթ՝ եվրո,
· Վարկի տոկոսադրույքի տեսակ՝ լողացող,
· Վարկի տարեկան տոկոսադրույք՝ 6-ամսյա Euribor + 0.5% մարժա + 0.1% (ժամկետի հավելավճար) + 0.12% (արժույթի հավելավճար), 10.03.2025թ. դրությամբ տոկոսադրույքը կկազմի 3.11%,
· Պարտավորության վճար՝ տարեկան 0.15% դրույքաչափ, հաշվարկվում է վարկի չմասհանված գումարի նկատմամբ, հաշվարկման սկիզբ է համարվում պայմանագրի ստորագրման ամսաթվից հետո 60-րդ օրը, վճարվում է կիսամյակային կտրվածքով, տոկոսավճարների վճարման հետ միաժամանակ,
· Վարկի մայր գումարի մարումները փոխկապված են վարկի ամբողջ գումարին և մարման եղանակն է հավասարաչափ վճարումներ,
· Վարկի սպասարկման ամսաթվեր՝ յուրաքանչյուր տարվա հունիսի 15-ը և դեկտեմբերի 15-ը,
· Վարկի ժամկետ` 18 տարի,
· Վարկի արտոնյալ ժամկետ՝ 7 տարի,
· Վարկի մարման ժամկետ՝ 11 տարի, 
· Վարկային միջոցների մասհանման վերջնաժամկետ՝ 31.12.2028թ.,
· Վարկառուն ցանկացած ժամանակ կարող է դիմել ԱԶԲ-ին` խնդրելով կատարել վարկավորման պայմանների հետևյալ փոփոխությունները`
· փոխարկել ամբողջությամբ կամ մասնակիորեն վարկի օգտագործված և չմարված գումարի կամ չմասհանված գումարի արժույթը Բանկի համար ընդունելի մեկ այլ արժույթի,
· փոխարկել վարկի օգտագործված և չմարված գումարի կամ դրա մի մասի տոկոսադրույքը լողացողից ֆիքսվածի և հակառակը:

